
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
16 դեկտեմբերի 2015 թվականի №436Ա
քաղ. Երևան
«ՅՈՒՔՈՄ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԲԱԺՆԵՄԱՍՆ ՕՏԱՐԵԼՈՒՆ ԵՎ ԳՐԱՎԱԴՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով «Էլեկտրոնային հաղորդակցության մասին» Հայաստանի Հանրա-պետության օրենքի 14-րդ հոդվածի 1-ին և 7-րդ մասերը, հաշվի առնելով Հայաստանի Հանրապետության տրանսպորտի և կապի նախարարության 2015 թվականի դեկտեմբերի 10-ի №01/11.1/14452-15 և «ՅՈՒՔՈՄ» սահմանափակ պատասխանատվությամբ ընկերության 2015 թվականի դեկտեմբերի 7-ի №10870 գրությունները` Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Համաձայնություն տալ` 
1) «ՅՈՒՔՈՄ» սահմանափակ պատասխանատվությամբ ընկերությանը պատկանող 11.3 տոկոս բաժնեմասի 0.6-ական տոկոս բաժնեմասերը Հայկ Եսայանին և Ալեքսանդր Եսայանին, 5.5 տոկոսը` «ԱՅՅՈՒ ԹԵԼԵՔՈՄՅՈՒՆԻՔԵՅԹ» սահմանափակ պատասխանատվությամբ ընկերությանը և 4.6 տոկոսը` Արամ Խաչատրյանին օտարելուն.
2) «ՅՈՒՔՈՄ» սահմանափակ պատասխանատվությամբ ընկերության մասնակիցներ Արամ Խաչատրյանին պատկանող բաժնեմասի 16 տոկոսը, Ալեքսանդր Եսայանին և Հայկ Եսայանին պատկանող 5-ական տոկոսները և «ԱՅՅՈՒ ԹԵԼԵՔՈՄՅՈՒՆԻՔԵՅԹ» սահմանափակ պատասխանատվությամբ ընկերությանը պատկանող 49 տոկոսը «Էյչ-Էս-Բի-Սի Բանկ Հայաստան» փակ բաժնետիրական ընկերությունում գրավադրելուն:
2. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ. ՆԱԶԱՐՅԱՆ
 ք. Երևան
 16 դեկտեմբերի 2015թ.

